
Giriş. Mineral gübrələrin səmərəliliyinin artırılması yollarından biri torpağın qida maddələri ilə təmin 

olunmasını nəzərə almaqla onların torpaqda səmərəli paylanmasıdır. Bununla əlaqədar məhsul və torpaqda 

olan qida maddələrinin miqdarından asılı olaraq mineral gübrələrin səmərəliliyi arasında asılılığı müəyyən 

etmək çox vacibdir. Müxtəlif torpaq-iqlim bölgələrində aparılmış tədqiqatlardan məlum olmuşdur ki, 

torpaqda mənimsənilən qida elementlərinin miqdarının artması ilə bitki məhsulu müəyyən səviyyəyə qədər 

yüksəlir. Qida elementlərinin miqdarının bu səviyyədən yuxarı qalxması məhsul və keyfiyyətin 

yüksəlməsinə müsbət təsir göstərmir. Əksinə məhsulun həcminin azalması və keyfiyyətin pisləşməsi ilə 

nəticələnir. Tənəyin inkişaf mərhələlərinin müxtəlif dövrlərində qida maddələrinə olan tələbatı fərqlidir. 

İnkişafın əsas mərhələlərində tənək mənimsənilən qida elementləri ilə tələbata uyğun təmin olunarsa 

məhsul və keyfiyyətin artması reallaşmış olur. Ona görə də torpaq daim nəzarətdə olmalıdır. Tənəyin inkişaf 

mərhələlərində torpaqdan mənimsənilən qida elementlərinin miqdarı mütləq şəkildə öyrənilməlidir [4]. 

Material və Metod. Tədqiqat işinin metodikasına uyğun olaraq əvvəlcədən (qışda) Seleda gübrəsi hər 

tənəyə 2 kq, 3 kq, 4 kq miqdarında olmaqla 3 variantda verilmişdir (cədvəl 1). Bu variantlar Abşeron 

kolleksiya bağı üzümaltı torpaqlarının analiz nəticələri əsasında müəyyən edilmişdir [1, 2, 3, 4]. 

Nəticə. Aparılmış tədqiqatlar nəticəsində iqlim dəyişikliyi fonunda müəyyən edilmişdir ki, üzüm 

bağlarından lazım olan kəmiyyət və keyfiyyətə malik məhsuldarlıq əldə etmək üçün tətbiq olunan bir sıra 

tədbirlər arasında gübrələmənin məhsuldarlığın formalaşmasında təsiri daha çoxdur. Tumurcuq və 

gözcüklərdə çiçək topalarının yaranması və inkişafı yaxşı getdiyindən barlı zoğların miqdarı, salxımların 

sayı və kütləsi xeyli artır. II variantda Seleda 3 kq/tənək (kökdən) + Razormin 3 l/ha (yarpaqdan), və I 

variantda Seleda 2 kq/tənək (kökdən) + Razormin 3 l/ha (yarpaqdan) tənək daha sağlam olmaqla bərabər, 

böyük potensial barvermə qabiliyyətinə malik olur. 

